
 
 
 
 
 
 

 
 
 

 
 

 

ተወዓዓል፡ ኣኽብሮም፡ ኣኽትሞም ። ሲቪላዊ ሕጊ ጀርመን እምበኣር ብኸምዚ ይዓይይ። 

 

ጀርመን ንናጽነት ኣገዳሲ ቦታ ዚወሃበላ ሃገር እያ። ኣብ ርእሲ ናጽነት ምግላጽ ሓሳባትን ሃይማኖትን ናጽነት ውዕል’ውን ኣሎ። 

እዚ ኣብ ዕለታዊ ህይወትካ እንታይ ማለት እዩ ? 

ንኣብነት፡ ተንቀሳቓሲት ቴለፎን ክትጥቀም፡ ኣፓርታማ ኽትካረ ወይ  ናብ ጂምናዝዩም ክትከይድ ምስ እትደልይ ሓደው ብቓል ወይ 

ብጽሑፍ ክትወዓዓል ይግባእ። ብመትከል፡ ኣብዚ ውዕል  እትሰማምዓሉ ነጥብታት ብናጽነት ኪቕመጥ ይኽእል። ብሓፈሻዊ ሕጊ፡ 

መንግስቲ ዝዀነ ጠለባት ኣየስገድድን  ከምኡ’ውን ኣብ ውዕላት ንዚካተት ነጥብታት ኣይቈጻጸሮን። 

 

እዚ ናጽነት ግና ናቱ ሓላፍነታት የሰክም። ንኣብነት፡ ንሓንቲ ተንቀሳቓሲት ቴለፎን ውዕል ክትኣትወላ ምስ እትደልይ፡ ነቲ ትሕዝቲ 

ኽተቃልበሉ ኣለካ። ብኻልእ ኣዘራርባ ፦ ሓፈሻዊ ዋጋ ብኸመይ ይስላዕ? ኣብ ርእሲ እቲ ንጽል ክፍሊት ትጽቢት ዚግበረሉ ካልእ 

ወጻእታት ኣሎዶ? ነቲ ዚሕተት ዘሎ ዋጋ ክትከፍሎ ኸም ዘይትኽእል ምስ እትግንዘብ፡ ውዕል ኣይትእቶ። እንተ ዘየሎ፡ ክትቅጻዕ ኢኻ። 

ውዕላት ኪኽበሩ ይግባእ ፤ ኣብ ፍሉይ ኵነታት ጥራይ ድማ ኺስረዙ ይኽእሉ፡ ንኣብነት፡ ካብ ቦታ መሸጣ ወጻኢ ምስ ዚእተዉ፦ 

ንኣብነት፡ ኣብ ቤት፡ ኣብ ቴለፎን ኰነ ኣብ ጐደና። ኣብ ኢንተርነት እተኣትዉ ውዕላት’ውን ኪስረዙ ይኽእሉ። እንተዀነ፡ ውዕልካ ኣብ 

ውሽጢ መዓልታት ክትስሕቦ ኸም እትደልይ ክተርእይ ይግባእ። ውዕል ምስ ዘይትፍጽም እንታይ ይኽሰት? መሻርኽትኻ ናብ ቤት-ፍርዲ 

ይግባይ ኪብል ይኽእል። ቤት-ፍርዲ ነቲ ገንዘብ ኼሕውዮ ዚፍትን ሹመኛ ፖሊስ ይልእኽ። ከምኡ ምስ ዜጓንፍ፡ ንኣብነት፡ ዕዳ እታ 

ብውዕል ዝዓደግካያ ተንቀሳቓሲት ቴለፎን ክትከፍሎ ኣይትኽእልን፡ ኣብ መጻኢ ሓድሽ ውዕል ክትወዓዓል ኣይክትክእልን ኢኻ። 

 

ኪንዮ እቲ ግቡኣት ግና፡ ሓደ ውዕል እንተላይ ውሕስነት ይህብ። ምስ እትጥበር ፡ ንኣብነት፡ ካብ ጠበቓ ምኽሪ ኽትረክብ ትኽእል። 

መሻርኽትኻ እቲ ቓል እተኣትወሉ ኣገልግሎት ምስ ዘይህበካን፡ ከምቲ እተሰማምዓሉ፡ ድሕሪ ዕድጊ ተንቀሳቓሲት ቴለፎን ምስ 

ዘይህበካን፡ ናብ ቤት-ፍርዲ’ውን ክተመልክት ትኽእል። ብኢድካ ክትከሓስ ከቶ ኣይትፈትን ። ተመጻዳቕነት ኣብ ጀርመን ሕርሚ እዩ። 

ቤት-ፍርዲ ነዚ ጕዳይ ኣብ ክፉት መጋባእያ ይርእዮ። ኣብ ስምምዕ ምስ ዘይብጻሕ ፡ ቤት-ፍርዲ ብይን ይህብ ። ቤት-ፍርዲ ፓርላማ ምስ 

ዜጽደቖ ሕግታት ጥራ ይምትእስሳር ዘለዎ ናጻ ኣካ ልእዩ። 

 

 

 

 

 

 


